
TOT LÎJANT LÈS GAZÈTES, ON
TÛZE…

SABENA : Po leûs-arèyoplanes, sakants
ptits swisses dsus l’ keuwe donenut l’
min.me qu’ ène picîye d’ sé po lès
mouchons. I finichenut pa dmèrer clawés à
têre.

*
PERES/ARAFAT : Michèl lès a rachonés
dvant on vêre di bîre. Pîre après pîre, bale
après bale, vont-i fini pas s’rapauji ?

*
Lès botikîs-indèpindants cauzenut d’ clôre
botike. I comincenut à d’awè plin l’ panse
d’ièsse oblidjî, l’ âdje vinu, d’sèrer leûs
cinkes.

*
Po fé ècolodjike, kan l’ pri do pètrole
bache dsus l’ martchi, on l’ rausse à l’
pompe. C’èst todi dins nos potches k’on
nd’ira skrèper lès cens po z-arondi l’ èco-
eûro.

*
Po polu vôter dins nosse payi, lès-
ètrandjîrs vnus d’ bén lon dispû d’ pus d’
cink ans, duvront ptète signî on papî po
s’dîre dèmocrate, admète lès lwès bèljes,
lès-uropèyins drwèts d’ l’ome èt s’rifusî à
rabachî ls-ôtes d’après leûs rlidjion, sècse
obén co l’ coleûr dèl pia. Èt po m’ vijin qu’
èst bén bèlje, mins k’a sakants nwârès-
idêyes, kèsse k’on va polu lî fé signî ?

*
A TANAWÈTE ON NOS VOUT BÉN
SCRÎRE (NÉN DÈS MASSES, MINS
ÇA FAÎT BÉN PLÊJI) :

“Dji v' vou dire ki dji so tot rmouwé pa vosse
dierinne oûve (oyi: «oûve», li  mot est
merité). Ça m' a fait sondjî åzès tåvleas
so bwès da on Flamind di ç' siéke ci, ki
dji n' rivén pus so s' no pol moumint. A,
siya: Masereel. El conxhoz? »
“The following addresses had transient
non-fatal errors”
 « C' est vos k' a l' meyeu sins del
ratoûrneure ki v' rimouwe la eyu ç' k' i fåt
(…) On s’va sovnu dvos come di Proust.”
« Rabulet, ki tire so tot çou ki boudje. Ki
lome on tchet on tchet. Ki oize trimper
ses pîds dins l' politike. Ki sofele pa côp s' narene
dins s' mantche. Ki hagne - et caressî eto, tevozè,
surtout si c' est des fesses. Escuzez m' d' esse franc,
mins i fårè co k' sacwantès afwaires candjexhe dins

les hôtès sferes do
walon (…). Dji
n' so nén
seur ki
Rabelais,
s' i

rvénreut,
gangnreut l'
Goncourt.”
“The email
address used to
send your message
is not subscribed to
this group. “
« Scrit pus rade ki dji
n' tûze, èt po s' côp
chal, i pinse li minme
kimi. Dji n'a rén a
rdire.”
“Pôriz rcandjî l'
adresse du m' waibe
come loyén a vosse
pådje ?”
“Gråces, mins dji n' sai drovi les fitchîs .PDF
vochal.”
“Bondjoû, On continuwe et merci.”

“Ci n'est nén paski dji dmere sovént moya ki dji n'
lî nén totafwait.Po s' côp chal dji croe k' dj'a dandjî
d'ene pitite esplikeye po comprinde ene sacwè a
vosse messaedje.”

Kwè rèsponde à  ostant d’ flates ? “Proust, ma
xhêre” on n’ si pout ki s’rècrèster èt dmander à  s’
mirwè : s’i nos trove todi si bea pokwè s’ a-t-i
djoké d’ nol dîre ? Come bistoke èt balance, on s’
va  continter d’vos mète chal on p’tit bwès k’ Franz
avéve ovré po l’ “Lèdjinde d’ Ulènspigèl” da Châle
De Coster :


